
IL-QUDDIES TA’ NHAR TA' HADD

Gheziez,

Qeghdin niccelebraw il-jum qaddis u solenni li fih ahna I-Insara
nirringrazzjaw lil Alla ghad-don sabih tal-Ewkaristija: tal-Gisem u
d-Demm ta’ Gesu li jinghata lilna ghas-salvazzjoni taghna. F'dan il-jum
ghaziz xtagna nagsmu maghkom katekezi sabiha, prattika u profonda li
tana 1-Qdusija Tieghu, il-Papa Frangisku, fit-13 ta’ Dicembru 2017. [1-Papa
jirrispondi ghall-mistogsija importanti “Ghaliex immorru 1-Quddiesa
I-Hadd?”, u jghid hekk:

“Ic-celebrazzjoni tal-Ewkaristija tal-Hadd hi fil-qalba tal-hajja tal-Knisja
(ara Katekizmu tal-Knisja Kattolika, n. 2177). Ahna l-Insara mmorru
I-quddiesa I-Hadd biex niltaqghu ma’ Kristu Rxoxt, jew ahjar, biex inhallu
lilu jigi jiltaga’” maghna, nisimghu kelmtu, insostnu ruhna mill-mejda
tieghu, u hekk insiru Knisja, jigifieri I-Gisem mistiku haj tieghu fid-dinja.

“Dan sa mill-bidu fehmuh id-dixxipli ta’ Gesu, li ¢celebraw il-laggha
Ewkaristika mal-Mulej fil-jum tal-gimgha 1i 1-Lhud kienu jsejhulu
T-ewwel tal-gimgha’ u r-Rumani jum ix-xemx, ghax fdak il-jum Gesu
gam minn bejn l-imwiet u deher lid-dixxipli, tkellem maghhom, kiel
maghhom, tahom I-Ispirtu s-Santu (ara Mt 28:1; Mk 16:9,14; Lq 241,13;
Gw 20:1,19). Anki meta I-Ispirtu nizel bgawwa fughom f’Pentekoste,
dan sehh il-Hadd, hamsin jum wara l-qawmien ta’ Gesu. Ghal dawn
ir-ragunijiet, il-Hadd hu jum gaddis ghalina, imgaddes mic-celebrazzjoni
Ewkaristika, prezenza hajja tal-Mulej fostna u ghalina. Mela hi I-quddiesa
li taghmel il-Hadd Nisrani! [I-Hadd Nisrani jdur madwar il-quddiesa.
X’'Hadd ikun, ghan-Nisrani, dak li fih tibga’ niegsa l-laggha mal-Mulej?

“Hemm komunitajiet Insara li, bxorti hazina, ma jistghux igawdu
mill-quddiesa kull nhar ta’ Hadd; imma anki dawn, f'dan il-jum qaddis,
huma msejha jingabru jitolbu f’isem il-Mulej, jisimghu l-Kelma ta’ Alla u
jzommu hajja x-xewqa tal-Ewkaristija.

“Xi socjetajiet sekularizzati warrbu ghall-genb is-sens Nisrani tal-Hadd
imdawwal mill-Ewkaristija. Xi dnub dan! Fdawn il-kuntesti hu mehtieg
inqajmu mill-gdid dan I-gharfien, biex nirkupraw it-tifsira ta’ din il-festa,
it-tifsira tal-ferh, tal-komunita parrokkjali, tas-solidarjeta, tal-mistrieh
li jgedded il-gisem u r-ruh (ara Katekizmu tal-Knisja Kattolika, nn.
2177-2188). Dwar dawn il-valuri kollha tghallimna 1-Ewkaristija, Hadd



wara Hadd. Ghalhekk il-Koncilju Vatikan II ried jikkonferma li I-"Hadd,
wiehed ghandu jipproponih lit-tjieba tal-fidili u jishaq fuqu maghhom
biex ikun ukoll ghalihom jum ta’ ferh u ta’ mistrieh mix-xoghol’
(Kostituzzjoni Sacrosanctum concilium, 106).

“Fl-ewwel sekli ma kinitx tezisti d-drawwa li wiehed ma jahdimx il-Hadd:
hi haga specifika li gab mieghu I-Kristjanezmu. Fit-tradizzjoni biblika
I-Lhud kienu jistriehu s-Sibt, waqt li fis-so¢jeta Rumana ma kienx
hemm xi gurnata tal-gimgha li fiha l-ilsiera kienu jistriehu mix-xoghol.
Kien is-sens Nisrani tal-hajja bhala wlied u mhux bhala lsiera, animat
mill-Ewkaristija, 1i ghamel mill-jum tal-Hadd - kwazi universalment -
jum il-mistrieh.

“Minghajr Kristu ahna kkundannati li nibgghu mahkuma mill-gheja
tal-hajja ta’ kuljum, mit-thassib taghha, u mill-biza’ tal-ghada. Il-laqgha
mal-Mulej fjum il-Hadd taghtina 1-qawwa li nghixu l-gurnata b'fiducja
u kuragg u biex nibgghu mexjin bit-tama f'qalbna. Ghalhekk ahna
I-Insara mmorru niltaqghu mal-Mulej nhar ta’ Hadd, fi¢c-celebrazzjoni
Ewkaristika.

“Il-Komunjoni Ewkaristika ma’ Gesti, Rxoxt u Haj ghal dejjem, tanticipa
dak il-Hadd li fuqu x-xemx ma tinzel qatt, meta mhux sa jkun hemm izjed
tahbit, lanqas tbatija, lanqgas luttu, u langas dmugh, imma biss il-ferh li
nghixu b'mod shih u ghal dejjem mal-Mulej. Anki dwar dan il-mistrieh
ta’ hena tkellimna 1-Quddiesa tal-Hadd, u tghallimna kif, mal-mixja
tal-gimgha, nafdaw ruhna f’idejn il-Missier tas-Smewwiet.

“Y’nistghu nwiegbu lil min jghidilna li m’hemmzx bzonn tmur il-quddiesa,
lanqas il-Hadd, ghax l-importanti hu li tghix tajjeb, thobb lill-proxxmu?
Hu minnu li 1-kwalita tal-hajja Nisranija titkejjel skont il-hila 1i wiehed
ihobb, kif qal Gestt: ‘Minn dan jaghraf kulhadd li intom dixxipli tieghi,
jigifieri, jekk ikollkom l-imhabba bejnietkom’ (Gw 13:35); imma kif nistghu
nghixu I-Vangelu minghajr ma nixorbru l-energija mehtiega biex naghmlu
dan, Hadd wara l-iehor, mill-ghajn ma taqta’ qatt tal-Ewkaristija? Ahna
ma mmorrux il-quddiesa biex naghtu xi haga lil Alla, imma biex nirc¢ievu
minghandu dak 1li ghandna bzonn tabilhaqq. Dan tfakkarhulna t-talba
tal-Knisja, li hekk tghidlu lil Alla: ‘Ghad li xejn ma tehtieg it-tifhir taghna,
inti joghgbok taghtina l-grazzja biex minn qalbna rroddulek hajr: ghax
jekk il-gieh 1i naghtuk ma jzidlek xejn fik innifsek, imma lilna jiswielna
ghas-salvazzjoni’ (Missal Ruman, Prefazju IV tal-Komun).



“Biex naghlaq, ghaliex ghandna mmorru l-quddiesa 1-Hadd? Mhux
bizzejjed twiegeb li dan hu precett tal-Knisja; dan jghinna nzommu shih
il-valur taghha, imma wahdu mhux bizzejjed. Ahna l-Insara ghandna
bzonn li niehdu sehem fil-Quddiesa tal-Hadd ghax hu biss bil-grazzja
ta’ Gest, bil-prezenza hajja tieghu fina u fostna, li nistghu ngieghdu
fil-prattika I-kmandament tieghu, u hekk insiru xhieda kredibbli tieghu.”

Fid-dawl tat-taghlim sabih tal-Knisja kif spjegat tant tajjeb mill-Papa u
I-Missier taghna fi Kristu, Frangisku, ahna I-Isqfijiet ta’ Malta u Ghawdex,
bis-setgha ordinarja taghna, qeghdin ingeddu l-obbligu li ghandna
I-Insara li niltaqghu ghall-quddiesa tal-Hadd b’sehh mit-18 ta’ Gunju 2023,
hdax-il Hadd taz-zmien ta’ matul is-sena, meta tintemm id-dispensa
introdotta minhabba 1-COVID-19. Nafu li hemm persuni li ghalihom
mhux possibbli, ghal raguni valida, li jattendu ghall-quddies. Nistiednu lil
dawn il-persuni biex nhar ta’ Hadd jaghmlu hilithom biex jingabru fit-talb
lil Alla. Il-quddiesa trasmessa fuq il-mezzi tax-xandir u l-mezzi l-ohra
ta’ komunikazzjoni soc¢jali hi ta’ ghajnuna kbira ghal min ma jistax imur
il-Knisja. Dawk li jistghu jmorru 1-Knisja ghandhom jaghmlu hekk huma
u jilgghu l-istedina tal-Mulej: ‘Hienja dawk li huma mistiedna ghall-mejda
tat-tieg tal-haruf’ (Apok 19:9). Jalla ¢-¢elebrazzjoni tal-quddiesa tal-Hadd
fil-parrocci u l-knejjes taghna tkun laggha sabiha ma’ Alla u bejnietna li
taghtina r-ruh u ggeddidna ghall-hajja tal-imhabba Nisranija. Niftakru
dejjem fit-talb ghaziz 1i ghallimna San Gorg Preca: “Grazzi Sinjur Alla,
ahfirli Sinjur Alla”, “Sinjur Alla, jiena ghandi bzonnok”.

Bil-qgalb naghtukom il-Barka Pastorali taghna.

[llum, 4 ta’ Gunju 2023, Solennita tat-Trinita Qaddisa.

